
SOLIQ MA’MURCHILIGIDA 
XORIJIY TAJRIBA HAMDA UNI 

O‘ZBEKISTONDA QO‘LLASH 
SAMARADORLIGI

Bozorova Ozoda Raximovna

ORCID: 0009-0003-3937-2872

Annotatsiya. Ushbu maqolada norasmiy iqtisodiyotni qisqartirishda xorijiy davlatlar tajribasi tahlil qilinadi. Shuningdek, 
keng ko‘lamli iqtisodiy islohotlarni amalga oshirish jarayonida soliqlar muhim ta’sir etuvchi omillardan biri sifatida ko‘rib 
chiqiladi.

Kalit soʻzlar: soliq auditi, xorij tajribasi, soliq tizimi, soliq ma’murchiligi, norasmiy iqtisodiyot, soliq imtiyozlari, preferensiyalar.

Abstract. This article analyzes the experience of foreign countries in reducing the informal economy. It also highlights 
the role of taxation as one of the key factors influencing the successful implementation of large-scale economic reforms.

Key words: tax audit, international experience, tax system, tax administration, informal economy, tax incentives, 
preferences.

Аннотация. В данной статье анализируется опыт зарубежных стран по сокращению неформальной экономики. 
Также рассматривается роль налогов как одного из ключевых факторов, влияющих на успешную реализацию 
масштабных экономических реформ.

Ключевые слова: налоговый аудит, зарубежный опыт, налоговая система, налоговое администрирование, 
неформальная экономика, налоговые льготы, преференции.

K I R I S H
Norasmiy iqtisodiyotga qarshi kurashishda xorijiy mamlakatlarda soliq mexanizmlari orqali turli usullar 

qo‘llanilib kelinmoqda. Ushbu yo‘nalishda olib borilgan ilmiy tadqiqotlarda ham turli xulosalar shakllantirilgan. 
Jumladan, M. Petrescu1 tomonidan olib borilgan tadqiqotda 147 ta mamlakatning norasmiy bozorlari bo‘yicha 
46 yil davomida to‘plangan ko‘rsatkichlar tahlil qilingan hamda norasmiy iqtisodiy faoliyat va davlatlar tomonidan 
qo‘llanilgan iqtisodiy choralar o‘rtasidagi o‘zaro bog‘liqlik o‘rganilgan. Mazkur tadqiqot doirasida iqtisodiy 
choralar va norasmiy iqtisodiy faoliyat o‘rtasidagi ta’sir darajasi baholangan.

Tahlil natijalariga ko‘ra, ayrim holatlarda iqtisodiy cheklov choralarining kuchayishi sharoitida norasmiy 
iqtisodiyot ulushi oshishi kuzatilgan. Shuningdek, moliyaviy yoki savdo bilan bog‘liq cheklovlarning 
kuchayishi ayrim mamlakatlarda norasmiy iqtisodiy faoliyatning kengayishiga hamda iqtisodiy tartibga solish 
mexanizmlarining murakkablashishiga olib kelganligi qayd etilgan.

1	 Ioana M. PETRESCU, 2016. "The Effects of Economic Sanctions on the Informal Economy," Management Dynamics in the Knowledge 
Economy, College of Management, National University of Political Studies and Public Administration, vol. 4(4), pages 623-648, 
December.

Biroq Alm2 va boshqa tadqiqotchilar tomonidan olib borilgan ilmiy izlanishlarda soliq auditi darajasining 
oshirilishi soliq qonunchiligiga rioya qilish ko‘rsatkichlarining yaxshilanishiga xizmat qilishi aniqlangan. Bu esa 
samarali soliq ma’murchiligi norasmiy iqtisodiyot hajmini qisqartirish hamda iqtisodiy faoliyatning shaffofligini 
ta’minlashda muhim ahamiyatga ega ekanligini ko‘rsatadi.

M A V Z U G A  O I D  A D A B I Y O T L A R  S H A R H I
So‘nggi yillarda norasmiy iqtisodiyot muammosiga bag‘ishlangan ko‘plab ilmiy tadqiqotlar olib borilgan. 

Jumladan, F. Shnayder, D. Enste, L. Medina, K. Uilyams kabi xalqaro ekspertlar tomonidan ushbu masala 
har tomonlama o‘rganilib, norasmiy iqtisodiyotning shakllanish omillari, rivojlanish yo‘nalishlari va iqtisodiyotga 
ta’siri bo‘yicha muhim ilmiy xulosalar berilgan. Ularning tadqiqotlarida norasmiy iqtisodiyotga qarshi kurashish 
mexanizmlari hamda uni qisqartirishga qaratilgan iqtisodiy va institutsional yondashuvlar kompleks tarzda tahlil 
qilingan3.

J. Tomasning fikriga ko‘ra, norasmiy iqtisodiyot — bu davlat tomonidan tartibga solish, soliqqa tortish 
va nazoratdan chetda qoladigan iqtisodiy faoliyat hamda undan olinadigan daromadlar yig‘indisidir. Ushbu 
ta’rif norasmiy iqtisodiyotning asosiy belgilarini, ya’ni iqtisodiy faoliyatning rasmiy tizimdan tashqarida amalga 
oshirilishini ifodalaydi4.

O‘zbekistonlik tadqiqotchilardan Ortiqov va boshqalar “Norasmiy iqtisodiyot” nomli asarida ushbu 
tushunchani kengroq talqin qilib, uni nafaqat iqtisodiy-ijtimoiy tuzilma, balki jamiyatdagi iqtisodiy munosabatlarni 
qamrab oluvchi murakkab ijtimoiy-iqtisodiy hodisa sifatida izohlaydi. Ularning fikricha, norasmiy iqtisodiyot ayrim 
hollarda davlat organlari nazoratidan chetda amalga oshiriladigan faoliyat bo‘lib, unda iqtisodiy resurslardan 
yashirin tarzda foydalanish orqali qo‘shimcha daromad olishga intilish kuzatiladi.

M. A. Qurbonovning fikriga ko‘ra, norasmiy iqtisodiy faoliyatning oqibatlarini bir xil baholab bo‘lmaydi. Ayrim 
holatlarda, ayniqsa “kulrang iqtisodiyot” shakllari, rasmiy iqtisodiyot rivojlanishiga to‘sqinlik qilmasdan, balki 
ayrim jihatlarda unga ma’lum darajada yordam berishi ham mumkin. Shveytsariyalik iqtisodchi Diter Kassel 
bozor iqtisodiyoti sharoitida norasmiy iqtisodiyotning uchta ijobiy funksiyasini ajratib ko‘rsatgan5:

-	 “Iqtisodiy moylash” – rasmiy va norasmiy iqtisodiyot o‘rtasida resurslarni qayta taqsimlash orqali 
iqtisodiy kon’yunktura darajalari o‘rtasidagi tafovutlarni yumshatish. Masalan, rasmiy iqtisodiyotda inqiroz 
yuzaga kelgan davrda ishlab chiqarish resurslari butunlay yo‘qolib ketmaydi, balki vaqtincha norasmiy sektor 
faoliyatiga o‘tadi va iqtisodiy holat barqarorlashgach yana rasmiy iqtisodiyotga qaytadi.

-	 “Ijtimoiy amortizator” – ijtimoiy keskinliklarni yumshatish. Xususan, norasmiy bandlik aholining kam 
ta’minlangan qatlamlari uchun qo‘shimcha daromad manbai bo‘lib xizmat qilishi mumkin.

-	 “Ichki stabilizator” – norasmiy iqtisodiyot o‘z resurslari orqali rasmiy iqtisodiyot faoliyatini ma’lum 
darajada qo‘llab-quvvatlaydi. Masalan, norasmiy daromadlar rasmiy sektor mahsulotlari va xizmatlarini sotib 
olishga sarflanadi, natijada iqtisodiy aylanish jarayoni davom etadi.

Biroq ko‘plab tadqiqotchilar norasmiy iqtisodiyotning sog‘lom raqobat muhitiga hamda tadbirkorlik 
subyektlari faoliyatiga salbiy ta’sir ko‘rsatishi mumkinligini ham ta’kidlaydi. Norasmiy iqtisodiy faoliyat ko‘lami 
kengayib borishi halol va qonuniy faoliyat yuritayotgan iqtisodiy subyektlar uchun ham muayyan xavf tug‘dirishi 
mumkin. Shu sababli norasmiy iqtisodiyotning kengayishi shaxsiy va iqtisodiy xavfsizlikka tahdid sifatida 
baholanishi mumkin.

T A D Q I Q O T  M E T O D O L O G I YA S I
Mazkur tadqiqotda soliq ma’murchiligida xorijiy tajribani o‘rganish hamda uni milliy amaliyotda qo‘llash 

samaradorligini baholash maqsadida tizimli tahlil, qiyosiy tahlil, statistik tahlil va ilmiy umumlashtirish usullaridan 
foydalanildi. Tadqiqot jarayonida xalqaro ilmiy adabiyotlar, xorijiy davlatlar soliq ma’murchiligi tajribasi hamda 
norasmiy iqtisodiyotga oid nazariy yondashuvlar o‘rganildi. Shuningdek, turli mamlakatlar tajribasini taqqoslash 
orqali soliq ma’murchiligi samaradorligini oshirishga xizmat qiluvchi omillar aniqlanib, ularning O‘zbekiston 
sharoitida qo‘llash imkoniyatlari tahlil qilindi.

2	 Alm, .1., G. H. McClelland and W. D. Schulze (1992). Why Do People Pay Taxes? Journal of Public Economics. 48: 21-48.
3	 Schneider, F. and Buehn, A.. 2018. Shadow economy: Estimation methods, problems, results and open questions. Open Economics, 

1(1), pp.1-29.
4	 ’Lippert О., Walker M. (1997) The Underground Economy: Global Evidence of its Size and Impact. The Fraser Institute Vancouver, 

British Columbia, Canada
5	 Қурбонов М.А. “хуфиёна иқтисодиёт улушини солиқлар воситасида камайтиришда молиявий технологиялар амалиётини 

такомиллаштириш” Тошкент 2024 йил

T A H L I L  V A  N A T I J A L A R
AQShda 1977–1986-yillar davomida an’anaviy soliq auditi o‘tkazish ko‘rsatkichi 2,5 foizdan 1 foizgacha 

kamaytirilishi natijasida davlat byudjetining soliq daromadlari taxminan 41 mlrd AQSh dollariga kamaygan. 
Shu bilan birga, tajribalar jarayonida soliq to‘lovchilarning soliq auditiga munosabatini o‘rganish maqsadida 
AQShning Minnesota shtatida 1724 nafar soliq to‘lovchiga soliq auditi o‘tkazilishi haqida oldindan xabar berilgan.

Tadqiqot natijalariga ko‘ra, soliq auditi o‘tkazilishi haqida xabardor qilingan kichik va o‘rta biznes subyektlari 
o‘z soliq hisobotlarida daromad miqdorini yuqoriroq ko‘rsatgan. Natijada olimlar soliq auditining samaradorligi 
biznes subyektlarining daromad darajasiga qarab turlicha namoyon bo‘lishi mumkinligini aniqlagan6.

Shu bilan birga, soliq madaniyatining oshishi norasmiy iqtisodiyotga qanday ta’sir ko‘rsatishini o‘rganish 
jarayonida ayrim tadqiqotchilar norasmiy iqtisodiyotda faoliyat yuritayotgan tadbirkorlik subyektlarining 
asosiy maqsadlaridan biri soliqlardan qochish ekanligini ta’kidlaydi. Shundan kelib chiqib, mamlakatda soliq 
madaniyatini kuchaytirish norasmiy iqtisodiyot ulushini kamaytirishga ijobiy ta’sir ko‘rsatishi mumkinligi qayd 
etilgan.

Shuningdek, soliq madaniyatining oshishi soliq ma’murchiligining qay darajada samarali tashkil etilganligi 
hamda uning faoliyatining shaffofligi va tizimliligiga bevosita bog‘liq ekani ta’kidlanadi.

1-jadval. Dunyo mamlakatlarida norasmiy iqtisodiyotning ulushi (2026-yil 1-yanvar holatiga)7

№ Mamlakatlar guruhlari Norasmiy iqtisodiyotning YAIMga nisbatan ulushi (%)
1 Iqtisodiy rivojlangan mamlakatlar 9–20
2 Rivojlanayotgan mamlakatlar 25–65
3 Sharqiy Yevropa va Markaziy Osiyo davlatlari 35–40

1-jadval ma’lumotlariga ko‘ra, Torgler8 va boshqa tadqiqotchilar tomonidan olib borilgan izlanishlar 
natijasida soliq ma’murchiligida shaffoflik, halollik, adolat tamoyillariga amal qilish, soliq to‘lovchilarga maslahat 
va axborot xizmatlarini ko‘rsatish hamda soliq to‘lovchilarning soliq xizmatlari faoliyatini baholab borishi soliq 
madaniyatining oshishiga ijobiy ta’sir ko‘rsatishi aniqlangan.

Shuningdek, Smith9 o‘z tadqiqotlarida soliq xizmatining soliq to‘lovchilarga hurmat bilan va adolatli 
munosabatda bo‘lishi soliq to‘lovchilarning soliq tizimiga nisbatan ishonchini oshirishini, natijada o‘zaro 
hamkorlik muhitining shakllanishiga xizmat qilishini ta’kidlaydi.

Bundan tashqari, Estoniya, Litva va Latviya kabi Boltiqbo‘yi mamlakatlarida soliq madaniyatining norasmiy 
iqtisodiyotga ta’siri yuzma-yuz uchrashuvlar orqali 3036 nafar respondent bilan o‘tkazilgan intervyular asosida 
o‘rganilgan. Tadqiqot natijalari soliq madaniyati oshgani sari norasmiy iqtisodiyot ulushi kamayish tendensiyasi 
kuzatilishini ko‘rsatgan.

2-jadval. Norasmiy iqtisodiyotning rivojlanishiga ta’sir etuvchi asosiy omillar10

№ Omillar 1-variant (12 ta tadqiqot 
natijasi, %)

2-variant (22 ta empirik tadqiqot 
natijasi, %)

1 Soliqlar va ijtimoiy sug‘urta ajratmalari 
yukining darajasi 35–38 45–52

2 Davlat institutlari faoliyati sifati 10–12 12–17
3 Mehnat bozorining tartibga solinish darajasi 7–9 7–9
4 Pul o‘tkazmalari ustidan nazorat tizimi 5–7 7–9
5 Davlat sektori xizmatlari sifati 5–7 7–9
6 Soliq madaniyati 22–25 –

2-jadval ma’lumotlariga ko‘ra, Torgler11 tomonidan olib borilgan tadqiqotlarda 1980–1990-yillarda Avstraliya 
soliq tizimida samaradorlikni oshirish va soliq to‘lovchilar manfaatlarini qo‘llab-quvvatlashga qaratilgan islohotlar 
amalga oshirilgani qayd etilgan. Ushbu islohotlar doirasida faqat nazorat mexanizmlarini kuchaytirish emas, 

6	 Alm, .1., G. H. McClelland and W. D. Schulze (1992). Why Do People Pay Taxes? Journal of Public Economics. 48: 21-48.
7	 М. loana “The Effects of Economic Sanctions on the Informal Economy”. Management Dynamics in the Knowledge Economy Vol.4 

(2016) no.4, pp.623-648. Маълумотлари асосида мустақил шакиллантирилган
8	 Torgler, В., 1. С. Demir, A. MacIntyre and M. Schaffner. Causes and Consequences of Tax Morale: An Empirical Investigation, 

Economic Analysis & Policy. 38: 3 13-339.
9	 Torgler, В., 1. С. Demir, A. MacIntyre and M. Schaffner (2008). Causes and Consequences of Tax Morale: An Empirical Investigation, 

balki soliq to‘lovchilarga xizmat ko‘rsatish sifatini oshirish, jarayonlarning shaffofligini ta’minlash va soliq bilan 
bog‘liq tartib-taomillarni soddalashtirishga alohida e’tibor qaratilgan.

Mijozlarga qulaylikka yo‘naltirilgan yondashuv soliq to‘lovchilarning soliq tizimiga nisbatan ishonchini 
oshirishga xizmat qiladi. Bunda soliq to‘lovchilar o‘z ehtiyojlari va manfaatlari soliq siyosati va tartibga solish 
mexanizmlarida hisobga olinayotganini his qiladilar. Muallifning ta’kidlashicha, Yaponiyada ham samarali soliq 
islohotlari Ikkinchi jahon urushidan keyingi davrda amalga oshirilgan bo‘lib, unda soliq intizomini mustahkamlash 
va qonunchilikka rioya etish darajasini oshirishga qaratilgan tizimli choralar ko‘rilgan.

Shuningdek, Amerika Qo‘shma Shtatlarida Ikkinchi jahon urushidan keyingi davrda ayrim tovarlar, 
jumladan go‘sht mahsulotlarining qariyb 80 foizi hamda kiyim-kechak mahsulotlarining muayyan qismi bozor 
narxidan yuqori narxlarda sotilganligi kuzatilgan. Bu holat iqtisodiy jarayonlarning murakkablashgan davrida 
norasmiy iqtisodiy faoliyatning kengayishiga sabab bo‘lgan. Natijada hukumat ijtimoiy ta’minot tizimiga 
ajratiladigan mablag‘larni, jumladan ishsizlik nafaqalari, ishchilarga kompensatsiyalar, mehnatni muhofaza 
qilish va sog‘liqni saqlash bilan bog‘liq xarajatlarni oshirish orqali iqtisodiy barqarorlikni ta’minlashga qaratilgan 
choralarni kuchaytirgan. Bu esa o‘z navbatida ishchi kuchiga bo‘lgan talabning oshishiga va bandlik darajasining 
ko‘payishiga ijobiy ta’sir ko‘rsatgan.

X U L O S A  V A  T A K L I F L A R
Soliq ma’murchiligi tizimiga blokcheyn texnologiyasini joriy etish hukumatning soliq sohasiga oid 

qonunchiligini yanada takomillashtirishni talab etadi. Shuningdek, intellektual mulk bilan bog‘liq normativ-
huquqiy hujjatlarni ham zamonaviy talablarga mos ravishda yangilash zarur. Biroq blokcheyn texnologiyasining 
elektron hukumat faoliyati samaradorligini oshirish, raqamli iqtisodiyotni rivojlantirish hamda eng muhimi, 
yashirin iqtisodiyot ulushini qisqartirishdagi ahamiyatini hisobga olgan holda, qonunchilikni takomillashtirish 
bilan bog‘liq tashkiliy ishlar o‘zining ijobiy natijalarini beradi.

Xalqaro tajribalarni hisobga olgan holda mamlakatimizda soliq ma’murchiligi jarayonlariga zamonaviy 
axborot-kommunikatsiya texnologiyalari hamda ilg‘or avtomatlashtirilgan tahlil usullarini keng joriy etish muhim 
ahamiyatga ega. Shuningdek, soliq to‘lovchilarga, ayniqsa tadbirkorlik subyektlariga to‘g‘ridan-to‘g‘ri muloqotsiz 
elektron xizmatlar ko‘rsatish tizimini rivojlantirish, soliq majburiyatlarini bajarishda ularga har tomonlama 
ko‘maklashish, soliq huquqbuzarliklarining oldini olish bo‘yicha samarali mexanizmlarni ishlab chiqish hamda 
soliq to‘lovchilarning huquqiy va moliyaviy madaniyatini oshirish zarur.

Shu bilan birga, soliq nazoratini amalga oshirishda zamonaviy raqamli monitoring, risk-tahlil va analitik 
baholash usullaridan foydalanish soliq xizmatlari tizimining samaradorligini oshirishga, soliq tushumlarining 
barqarorligini ta’minlashga va iqtisodiy faoliyatning shaffofligini mustahkamlashga xizmat qiladi.

FOYDALANILGAN ATABIYOTLAR RO‘YXATI 
1.	 Ўзбекистон Республикаси Президентининг 2019 йил 10 июлдаги «Солиқ маъмуриятчилигини такомиллаштириш 

бўйича қўшимча чора-тадбирлар тўғрисида»ги 4389-сон қарори https://lex.uz/docs/4415356
2.	 Ўзбекистон Рeспубликaси Прeзидeнтининг 2017 йил 18 июлдaги «Сoлиқ 

мaъмуриятчилигини тубдaн тaкoмиллaштириш, сoлиқлaр вa бoшқa мaжбурий тўлoвлaрнинг 
йиғилувчaнлигини oшириш чoрa-тaдбирлaри тўғрисидa»ги 5116-сoн Фaрмoни https://lex.uz/
docs/3271159?ONDATE=25.10.2024&ONDATE2=30.03.2018&action=compare 

3.	 Ўзбекистон Республикаси Президентининг 2018 йил 29 июндаги «Ўзбекистон Республикасининг солиқ сиёсатини 
такомиллаштириш концепцияси тўғрисида»ги 5468-сон Фармони https://lex.uz/uz/docs/3802378

4.	 Ioana M. PETRESCU, 2016. “The Effects of Economic Sanctions on the Informal Economy,” Management Dynamics 
in the Knowledge Economy, College of Management, National University of Political Studies and Public Administration, 
vol. 4(4), pages 623-648, December.

5.	 Alm, .I., G. H. McClelland and W. D. Schulze (1992). Why Do People Pay Taxes? Journal of Public Economics. 48: 
21-48.

6.	 Torgler, В., 1. С. Demir, A. MacIntyre and M. Schaffner. Causes and Consequences of Tax Morale: An Empirical 
Investigation, Economic Analysis & Policy. 38: 3 13-339.

7.	 Schneider, F. and Buehn, A.. 2018. Shadow economy: Estimation methods, problems, results and open questions. 
Open Economics, 1(1), pp.1-29.

8.	 ’Lippert О., Walker M. (1997) The Underground Economy: Global Evidence of its Size and Impact. The Fraser Institute 
Vancouver, British Columbia, Canada

9.	 Қурбонов М.А. “Хуфиёна иқтисодиёт улушини солиқлар воситасида камайтиришда молиявий технологиялар 
амалиётини такомиллаштириш” Тошкент 2024 йил

10.	 https://www.google.com/  Friedrich Schneider, 2013



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 3

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


